
Tórshavn, 31. august 2007
Viðv.   uppskoti til arbeiðsskaðatryggingarlóg til hoyringar
Víst verður til skriv tykkara dagf. 19. juli 2007, har uppskot til løgtingslóg um trygging móti avleiðingum av arbeiðsskaða – ella arbeiðsskaðatryggingarlógin – er send Kommunusamskipan Føroya til hoyringar.

Í skrivinum verður víst á, at bert smáar broytingar eru gjørdar í uppskotinum í mun til tað, sum var sent til hoyringar 6. juli 2006.
KSF hevði til hoyringina í fjør – sí hjálagda avrit av skrivi okkara dagf. 18. september 2006 – nakrar sera prinsipiellar viðmerkingar til § 16, stk. 1 og 2 í uppskotinum. Sambært hesum ásetingum verður tryggingarskylda áløgd kommununum, meðan landið kann velja at vera sjálvtryggjandi. 

Hetta er minst triðju ferð, at KSF hevur hetta uppskotið til hoyringar (2003, 2006 og 2007), og hetta verður sostatt eisini triðju ferð, at KSF mótmælir, at kommunurnar verða álagdar tryggingarskyldu. 
Tó at KSF hevur borið fram nágreiniligar og haldgóðar grundgevingar fyri, hví kommunurnar, eins og landið, í lógini eiga at fáa valmøguleikan at vera sjálvtryggjandi, so sæst ongastaðni í viðmerkingunum til uppskotið, at Vinnumálaráðið hevur viðgjørt sjónarmið okkara yvirhøvur.

Tað, sum verri er, er, at Vinnumálaráðið í viðmerkingum til lógaruppskotið als ongar veruligar grundgevingar hevur fyri, hví kommunurnar skulu áleggjast tryggingarskyldu. Hetta er tí ikki nøktandi lóggávuarbeiði.
KSF skal gera greitt, at málið hevur sera stóran prinsipiellan týdning fyri KSF, og skal KSF við hesum staðiliga heita á Vinnumálaráðið um at taka upp § 16, stk. 1 og 2 til viðgerðar av nýggjum. KSF tekur fegin lut í hesum. 

KSF hevur ikki meira at leggja afturat í hesum hoyringsumfari, men víst verður til hoyringsskriv felagsins dagfest 18. september 2006, sí hjálagda avrit.

Vinarliga vegna Kommunusamskipan Føroya

